
Áki Bertholdsen

Mánadagin byrjaði nýggjur 
tíðindaleiðari í Miðlahús­
inum. Tað er ein av kendu 
journalistunum í Føroyum, 
sum nú skal leiða tíðindared­
aktiónina í Miðlahúsinum.

35 ára gamli Jón Bri­
an Hvidtfeldt hevur áður 
starvast í Miðlahúsinum, 
hann hevur verið tíðinda­
leiðari í Kringvarpinum, og 
seinastu árini hevur hann 
starvast sum journalistur í 
Kringvarpinum.

Nú hevur Jón Brian átikið 
sær uppgávuna sum tíðinda­
leiðari í Miðlahúsinum. Hann 
skal saman við ábyrgdarblað­
stjóranum, Eiriki Lindenskov, 
hava dagligu leiðsluna av 
tíðindaredaktiónini á Sosi­
alinum, Portalinum og Rás2. 
Eyðun Klakstein verður 

framhaldandi redaktørur 
fyri Vikuskifti í Sosialinum 
og sendingar á Rás2.

– Eg meti starvið at vera 
eina sera spennandi avbjóð­
ing. Í Vágsbotni, mitt í bý­
num, hava vit eitt livandi 
miðlahús við blaði, portali 
og útvarpi. Húsið er eftir 
mínum tykki eitt natúrligt 
savningarstað fyri kjaki um 
okkara samfelagsviðurskifti, 
sigur Jón Brian Hvidtfeldt.

Brúka styrkirnar
Miðlahúsið varðar av fleiri 
miðlum. Sosialurin er prent­
aða tíðindablaðið, Rás2 er út­
varpsstøðin, og Portal.fo, sum 
Miðlahúsið ger tíðindi til, er 
landsins fremsta tíðindasíða 
á netinum.

– Miðlahúsið hevur síðstu 
árini framt nógvar spar­
ingar, rationaliser­
ingar og 
t i l l a g i n g ­
ar. Nú ætla 
vit at hvessa 
profilin aftur. 
Vit skulu duga 
betur til at brúka 
natúrligu styrkina 
hjá hvørjum miðli 
sær. Her hugsi eg um 
skjótleikan á portal.
fo, sum at kalla allir 
føroyingar lesa hvønn 
dag. Vit skulu dyrka natúr­
liga live-elementið hjá eini 
útvarpsstøð sum Rás2, 
umframt møguleikan at per­
spektivera tilfarið og fara eitt 
sindur djúpri í Sosialinum, 
sigur Jón Brian Hvidtfeldt.

– Samstundis er avbjóðing­

in, at lesarin og lurtarin ikki 
hevur kensluna av at fáa tað 
sama frá øllum miðlum. Tað 
krevur yvirblikk og stýring. 
Samanumtikið er málið, at 
Miðlahúsið skal hava ein 
greiðari, journalistiskan pro­
fil. Miðlahúsið og okkara 
miðlar skulu í uppaftur størri 
mun enn í dag vera staðið, 
har fólk fáa síni tíðindi, sigur 
hann.

Í fremstu røð
Eirikur Lindenskov, ábyrgd­
arblaðstjóri í Miðlahúsinum, 
fegnast um, at tað hevur 
lukkast at styrkja redaktion­
ellu leiðsluna í húsinum.

– Vit ynskja framhaldandi 
at verða í fremstu røð í før­
oyska miðlaheiminum. Vit 
hava sterkar og góðar miðlar, 
og vit skulu gerast enn betri 
at brúka styrkirnar hjá teim­
um ymsu miðlunum og lata 
teir ymsu miðlarnar styrkja 
hvønn annan, sigur Eirikur 
Lindenskov.

Eitt av nýggju átøkunum 
hjá Miðlahúsinum er, at dags­
ins útgáva av Sosialinum er 
tann fyrsta av mikudags­
bløðunum, sum frameftir 
verða borin í hvørt hús í 
landinum. 

aki@sosialurin.fo

Miðlahúsið 
Miðlahúsið hevur 
styrkt redaktion­
ellu leiðsluna við 
nýggjum tíðind­
aleiðara, sum 
heldur, at Miðla­
húsið er eitt 
natúrligt savn­
ingarstað fyri 
kjaki um samfel­
agsviðurskifti

Jón Brian til arbeiðis 
í Miðlahúsinum

Jón Brian Hvidtfeldt, tíðindaleiðari í Miðlahúsinum, Eirikur Lindenskov, 
ábyrgdarblaðstjóri, og Eyðun Klakstein, redaktørur á Vikuskifti

Mynd: Leo Poulsen

Fýra nólsoyingar
í maskinrúminum
Fýra mans, sum allir eru ættaðir úr 
Nólsoy, eru maskinmenn umborð á 
grønlendska trolaranum Polar Nanok

Høgni skrivar 
klummu

Høgni Djurhuus skrivar 
hvørja viku klummu í 
Vikuskifti. Undir heitinum 
Umafturafturum 
hugleiðir hann um 
aktuell og ævigtaktuell 
mál og viðurskifti.

Venur 
fleiri tímar 
hvønn dag
Ungi rennarin Marnar 
Djurhuus svarar spurningum 
í táttinum 90 sekund.

Góð ráð
Í Vikuskifti geva vit tips 
um móta, bøkur, filmar, 
lívsstíl, innbúgv og annað. 

